
На основу члана 17. и члана 22. став 1. Закона о 

Савјету министара Босне и Херцеговине ("Службени 
гласник БиХ", бр. 30/03, 42/03, 81/06, 76/07, 81/07, 94/07 и 
24/08), Савјет министара Босне и Херцеговине, на 
приједлог Министарства одбране Босне и Херцеговине, на 
5. сједници одржаној 21.5.2020. године, донио је 

ОДЛУКУ 
О ИЗМЈЕНИ ОДЛУКЕ О ЕКСПЕРТНОМ ТИМУ ЗА 

ПРИМЈЕНУ И ПРОВОЂЕЊЕ СПОРАЗУМА О 
ПРАВНОМ ПОЛОЖАЈУ СНАГА (ПфП СОФА И 

НАТО СОФА) 

Члан 1. 
(1) У Одлуци о Експертном тиму за примјену и 

провођење Споразума о правном положају снага 
(ПфП СОФА и НАТО СОФА) ("Службени гласник 
БиХ", број 67/17) у члану 2. став (1) тачка б), ц), д) и 
м) мијењају се и гласе: 
б) Хајрудин Башић, Министарство одбране Босне и 

Херцеговине, 
ц) мајор Срђан Јанковић, Министарство одбране 

Босне и Херцеговине, 
д) Весна Томић, Министарство спољних послова 

Босне и Херцеговине, 
м) Лејла Мехмедовић, Управа за индиректно опоре-

зивање Босне и Херцеговине. 

Члан 2. 
Ова Одлука ступа на снагу даном доношења и 

објављује се у "Службеном гласнику БиХ". 

Na osnovu člana 17. Zakona o Vijeću ministara Bosne i 

Hercegovine ("Službeni glasnik BiH" br. 30/03, 42/03, 81/06, 
76/07, 81/07, 94/07 i 24/08), člana 67. Zakona o javnim 
nabavkama ("Službeni glasnik BiH", broj 39/14) i obavještenja 
o zaključku Vijeća ministara Bosne i Hercegovine, broj 05-07-
1-1552-78/20 od 28.05.2020. godine, Vijeće ministara Bosne i 
Hercegovine, na prijedlog Agencije za javne nabavke Bosne i 
Hercegovine, na 23. vanrednoj sjednici održanoj 29.05.2020. 
godine, donijelo je 

ODLUKU 
O OBAVEZNOJ PRIMJENI PREFERENCIJALNOG 

TRETMANA DOMAĆEG 

Član 1. 
(Primjena preferencijalnog tretmana domaćeg) 

(1) U cilju ublažavanja posljedica izazvanih pandemijom 
Corona virusa (COVID-19) i zaštite privrede Bosne i 
Hercegovine, samo u periodu koji je naveden u tački b) 
ovog stava ugovorni organ je obavezan, u skladu sa 
članom 67. Zakona o javnim nabavkama: 
a) primijeniti cjenovni preferencijalni tretman 

isključivo u svrhu poređenja ponuda, 
b) prilikom obračuna cijena ponuda, u svrhu poređenja 

ponuda, umanjiti cijene domaćih ponuda za 
preferencijalni faktor domaćeg od 30% u 
postupcima javnih nabavki kod kojih je objavljeno 
obavještenje o nabavci ili upućen poziv 
kandidatima/ponuđačima za postupke koji nemaju 

obavještenje o nabavci u periodu od 01.06.2020. do 
01.06.2021. godine, 

c) U svrhu ovog stava, domaće ponude su ponude koje 
podnose pravna ili fizička lica sa sjedištem u Bosni i 
Hercegovini i koja su registrirana u skladu sa 
zakonima u Bosni i Hercegovini i kod kojih, u 
slučaju ugovora o nabavkama roba, najmanje 50% 
ukupne vrijednosti od ponuđenih roba imaju 
porijeklo iz Bosne i Hercegovine, a u slučaju 
ugovora o uslugama i radovima, najmanje 50% 
radne snage za izvršenje ugovora su rezidenti iz 
Bosne i Hercegovine. 

(2) Preferencijalni tretman iz stava (1) za ponuđače iz država 
potpisnica Sporazuma o izmjeni i pristupanju 
Centralnoevropskom sporazumu o slobodnoj trgovini 
(CEFTA 2006) primjenjivaće se skladu sa odredbama tog 
sporazuma. 

(3) U svrhu stava (2), primjena preferencijalnog faktora je 
isključena u odnosu na ponude koje podnose pravna ili 
fizička lica sa sjedištem u državama potpisnicama CEFTE 
i koja su registrovana u skladu sa zakonima u državama 
potpisnicama CEFTE i kod kojih, u slučaju ugovora o 
nabavkama roba, najmanje 50% ukupne vrijednosti od 
ponuđenih roba imaju porijeklo iz država potpisnica 
CEFTE, a u slučaju ugovora o uslugama i radovima, 
najmanje 50% radne snage za izvršenje ugovora su 
rezidenti iz država potpisnica CEFTE. 

(4) U svrhu stava (1), domaćom ponudom se smatra i ponuda 
koju podnosi grupa ponuđača koju čine pravna ili fizička 
lica sa sjedištem u državama potpisnicama CEFTE i koja 
su registrovana u skladu sa zakonima u državama 
potpisnicama CEFTE i najmanje jedno pravno ili fizičko 
lice sa sjedištem u Bosni i Hercegovini koje je 
registrovano u skladu sa zakonima u Bosni i Hercegovini, 
i kod kojih, u slučaju ugovora o nabavkama roba, 
najmanje 50% ukupne vrijednosti od ponuđenih roba 
imaju porijeklo iz Bosne i Hercegovine, a u slučaju 
ugovora o uslugama i radovima, najmanje 50% radne 
snage za izvršenje ugovora su rezidenti iz Bosne i 
Hercegovine. 

(5) Svako korištenje preferencijalnog tretmana domaćeg mora 
biti navedeno u tenderskoj dokumentaciji, kao i dokazi 
kojima ponuđači dokazuju da podliježu primjeni 
preferencijalnog tretmana domaćeg. 

Član 2. 
(Ograničavajuće odredbe) 

Ova Odluka prestaje važiti 01.06.2021. godine. 

Član 3. 
(Prelazne odredbe) 

U postupcima javne nabavke kod kojih je objavljeno 
obavještenje o nabavci ili upućen poziv 
kandidatima/ponuđačima za postupke koji nemaju obavještenje 
o nabavci u 2019. i do 01.06.2020. godini i u kojima nije 
zaključen ugovor o javnoj nabavci ili okvirni sporazum do 
početka primjene ove odluke primjenjuje se preferencijalni 
faktor domaćeg od 5%. 

Član 4. 
(Završne odredbe) 

Ova Odluka stupa na snagu danom donošenja i objavljuje 
se u "Službenom glasniku BiH". 

 

VM broj 89/2020 
29. maja 2020. godine 

Sarajevo

Predsjedavajući 
Vijeća ministara BiH 

Dr. Zoran Tegeltija, s. r.
 


